
ABSTRAK 

 
 

PEMBUKTIAN MELALUI QAR NAH: KAJIAN PERBANDINGAN ANTARA FIQH 
ISLAM DAN PERINTAH KETERANGAN MAHKAMAH SYARIAH 2001 

 
 

 
Qar nah merupakan salah satu wasilah pembuktian di dalam mensabitkan hukuman. Pemakaian 
qarinah berlaku tidak kira sama ada ketika ada saksi atau iqr r, atau ketika ketiadaan mana-mana 
dalil ataupun bukti. Walaupun pemakaian qarinah di dalam kes-kes hud d tidak disepakati oleh 
para jumhur ulama, namun peranan qarinah dalam pemakaiannya terutama sekali di dalam kes-
kes takzir adalah tidak ditolak. Justeru itu, di dalam kajian ini membahaskan peranan qarinah 
sebagai pembuktian pada pandangan Fiqh Islam di dalam kes-kes jenayah shariah dengan lebih 
terperinci serta perbandingan dan perlaksanaannya di dalam Perintah Keterangan Mahkamah 
Shariah 2001, di Negara Brunei Darussalam. Bagi mencapai matlamat kajian ini, pengkaji 
menggunakan teknik dokumentasi yang merangkumi sumber-sumber berbentuk buku-buku, 
jurnal-jurnal undang-undang, contoh-contoh kes, disertasi dan tesis, kertas kerja dan laman web. 
Selaras dengan kemajuan yang dicapai oleh masyarakat pada hari ini, kajian mendapati bahawa 
kemajuan sains seperti ujian DNA forensik dan sebagainya, maka tidak dinafikan peranan 
qarinah semakin penting terutamanya di dalam menyelesaikan kes-kes jenayah semasa bagi 
menegakkan sistem kehakiman yang adil dan saksama.  

ABSTRACT 
 
 

 
PROOF THROUGH QAR NAH: COMPARATIVE STUDY BETWEEN ISLAM AND 

SYARIAH COURTS EVIDENCE ORDER, 2001 
 

 

 

Al-qarinah is one of the method of proving. The implementation of qarinah applies accordingly 
regardless of whether when there is a witness or a disclosure of admission, or the absence of any 
proof or evidence. Although the use of qarinah in cases of hudud is not corresponded into 
agreement upon by the majority of scholars, however qarinah plays a vital role in its own 
application, particularly in cases alike such as; takzir by which it is not auspiciouly rejected. 
Therefore, in this particular study is to regard deemly in associated debatable issues in proving 
the crucial role of qarinah according to Islamic Judiciary based on the primarily syariah criminal 
cases in further detail as well as the comparison and its implementation in the Syariah Courts 
Evidence Order 2001, in Brunei Darussalam. To attain achievement in realisation towards this 
study, the researcher had used diversification of techniques that includes documentation in the 
form of resources, books, journals of law, decided cases, dissertations and theses, papers and 
websites. In line with the progress made by the society at the present time, studies find exactly 
that inevitable progress in science such as DNA forensic test and so on, then it is cannot be 
intricately denied that qarinah has a definitely increased especially in solving criminal cases to 
enforce fair and equitable judicial system. 

BAB 1 

PENGENALAN 

 

1.1 PENDAHULUAN 

 

Dalam proses kehakiman Islam, keadilan dalam penghakiman merupakan suatu tuntutan 

ugama yang wajib dilaksanakan. Keadilan dalam penghakiman bererti menjatuhkan 

hukuman dengan  tepat dan memberikan amanah kepada orang yang berhak sebagaimana 

 yang bermaksud: 

 

Sesungguhnya Allah menyuruh kamu supaya menyerahkan segala jenis 

amanah kepada ahlinya (yang berhak menerimanya) dan apabila kamu menjalankan 

hukum di antara manusia, (Allah menyuruh) kamu menghukum dengan adil. 

Sesungguhnya Allah dengan (suruhanNya) itu memberi pengajaran yang sebaik-baiknya 

kepada kamu. Sesungguhnya Allah sentiasa mendengar lagi maha melihat 1 

 

              Ayat di atas jelas memerintahkan supaya kita menghukum dengan adil dan 

menyerahkan amanah terhadap orang yang berhak, keadilan tidak mungkin dapat 

ditegakkan kecuali melalui pelaksanaan undang-undang yang adil, hakim yang 

berkelayakan, berwibawa dan adil, hukuman yang adil, keterangan yang tepat dan 

pembuktian yang kukuh. 

 

               Untuk mencapai undang-undang yang adil, Allah Subhanahu W  juga 

telah memerintahkan kepada orang-orang yang terlibat dalam suatu pertikaian supaya 

bersifat amanah dalam tuntutan atau keterangan mereka, sebagaimana Allah 

memerintahkan kepada siapa yang memberi keterangan dan mengemukakan bukti agar 

sentiasa memberikan keterangan hanya kerana Allah tanpa mementingkan diri sendiri, 

keluarga dan tanpa melihat status atau kedudukan orang yang ke atasnya keterangan itu 

diberi. Ini kerana pembuktian dan keterangan memainkan peranan yang penting dalam 



sistem pengadilan kerana melalui pembuktian dan keteranganlah mahkamah akan dapat 

menilai keterangan dan bukti yang dikemukakan ke muka pengadilan. 

 

Menurut perundangan Islam, sesuatu kesalahan itu boleh dibuktikan dengan beberapa 

cara di antaranya ialah melalui (pengakuan), (kesaksian), qarinah (fakta-

fakta yang ada kaitan dengan kes) dan lain-lain. Namun di dalam kajian ini, penulis 

hanya akan membincangkan salah satu dari cara pembuktian tersebut iaitu qarinah, 

memandangkaan terdapat berbagai-bagai kaedah serta mekanisme baru yang boleh 

diguna pakai di dalam menyokong hujah di dalam pensabitan hukum.  

 

1.2 PERNYATAAN MASALAH 

 

Kenapa pembuktian penting dalam kesalahan jenayah syariah? Dalam undang-undang 

keterangan Islam, pembuktian bermakna memberikan hujjah di hadapan mahkamah 

terhadap sesuatu hak atau sesuatu kejadian yang berlaku. Dalam sistem kehakiman Islam, 

pembuktian memainkan peranan yang sangat penting dalam menjamin tertegaknya 

keadilan sama ada dalam perbicaraan sesuatu kes jenayah atau sesuatu tuntutan hak. 

Sebarang ketidaksempurnaan di dalam pembuktian akan mengakibatkan ketidaktepatan 

di dalam menjatuhkan hukuman, kerana hakim akan bergantung sepenuhnya kepada 

pembuktian melalui keterangan yang dikemukakan di dalam mahkamah. Justeru kerana 

itu, hukuman dijatuhkan adalah berdasarkan bagaimana pembuktian itu dibentangkan 

dalam mahkamah.  

 

             Dalam konteks ini Rasullullah Sallallahu Alaihi Wasalam telah bersabda yang 

kamu telah bertikai di hadapanku, mungkin ada di antara kamu yang lebih 

petah berhujjah (memberi keterangan) daripada yang lain, lalu aku menghukum 

berdasarkan apa-apa yang aku dengar daripadanya. Sesiapa yang telah aku hukumkan 

(berikan) baginya hak saudaranya sesuatu (yang tidak berhak lantaran hujjahnya yang 

